
ᐃᓚᒋᐊᕈᑏᑦ ᑮᓇᐅᔭᓕᕆᔨᓄᑦ (ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᓱᑕᐅᓂᕆᕙᑕᖏᓄᑦ) 
ᐱᖁᔭᖅ, ᓈᓵᐅᑎᖓ 3 2006-2007 

(ᐊᖏᕈᑕᐅᔪᖅ ᒫᔾᔨ, 29, 2007) 
 
ᐃᒫᒃ ᑕᑯᒃᓴᐅᑎᑦᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇᐅᑉ ᐊᒻᒪ ᑮᓇᐅᔭᓕᕆᔪᑎᒃᓴᓂ 
ᐃᓚᓕᐅᑎᓯᒪᓪᓗᑎᒃ ᑖᒃᑯᓄᖓ ᐅᖃᐅᓯᕆᔭᖏᓐᓄᑦ, ᑕᐃᒃᑯᐊ ᖃᑦᓯᐅᓂᐊᕐᓂᖏᑦ 
ᓇᓗᓇᐃᔭᐃᑦᔪᑏᑦ ᑎᑎᕋᕐᓯᒪᔪᒥ ᐋᖅᑭᒃᓱᕐᑕᐅᓯᒪᔪᒦᑦᑐᑦ ᑖᓱᒧᖓ ᐱᖁᔭᒧᑦ 
ᐊᑭᓕᕐᑕᐅᔭᕆᐊᖃᕐᓱᑎᒃ ᐊᐅᓚᑕᐅᓂᖏᓐᓄᑦ ᐊᒻᒪ ᐋᑭᓕᕐᑐᕐᑕᐅᕙᒃᑐᑦ ᓄᓇᕗᑦ ᒐᕙᒪᖓᓄᑦ ᐊᒻᒪ 
ᐱᑦᔪᑎᖃᕐᑐᓂᒃ ᓄᓇᕗ ᒐᕙᒪᖏᓐᓄᑦ ᐊᕌᒍᐊᓄᑦ ᐃᓱᓕᑦᓗᒍ ᒫᑦᔨ 31, 2007; 

 
ᑕᐃᒪᐃᒻᒪᑦ, ᑲᒥᓯᓇ ᓄᓇᕗᒥ, ᐊᑐᕐᓗᓂᐅᒃ ᐊᒻᒪ ᒪᓕᒃᓗᓂ ᐅᖃᐅᑦᔭᐅᓂᕆᔭᓂ ᐊᒻᒪ 
ᐊᖏᖅᑕᐅᓯᒪᓂᖓ ᒪᓕᒐᓕᐅᖅᑎᓄᑦ, ᐊᑐᓕᕐᑎᑕᐅᕗᖅ ᐃᒪᓐᓇᐃᓕᖓᔪᒥᒃ: 
 
ᑐᑭᖏᑦ 
1. ᑐᑭᖏᑦ ᑖᑦᓱᒪ ᐃᓚᖓᓂ 1 ᑖᒃᑯᓇᓂ ᑮᓇᐅᔭᓕᕆᔪᑎᓂᒃ ᐊᐅᓚᓯᓂᕐᒧᑦ ᐱᖁᔭᖓᓂ 
ᐊᑐᕐᑕᐅᕗᖅ ᐆᒧᖓ ᐱᖁᔭᒧᑦ. (Financial Administration Act) 
 
ᐊᑑᑕᐅᓂᕆᔭᖓ 
2. ᐅᓇ ᐱᖁᔭᖅ ᐊᑐᖅᐳᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᓐᓂᐊᕐᓗᓂ ᒫᑦᔨ 31, 
2007. 
 
ᑮᓇᐅᔭᐃᑦ ᐃᓚᒋᐊᕈᑏᑦ 
3. ᐃᓚᒋᐊᕈᑕᐅᓗᑎᒃ ᖃᑦᓯᐅᓂᐊᕐᓂᕆᔭᖏᑦ ᐊᖏᖅᑕᐅᓯᒪᓗᑎᒃ ᐊᑐᕐᑕᐅᓂᐊᕐᓂᖏᓐᓄᑦ 
(ᐊᐅᓚᑕᐅᓂᖏᓐᓄᑦ ᐋᖅᑭᒃᓱᕐᑕᐅᓂᕆᕙᑦᑕᖏᓐᓄᑦᓗ) ᐱᖁᔭᖓ, 2006-2007, ᐊᒻᒪ ᑖᒃᑯᐊ 
ᑮᓇᐅᔭᐃᑦ ᐊᑐᕐᑕᐅᓂᐊᕐᓂᖏᓐᓄᑦ (ᐊᐅᓚᑕᐅᓂᖏᓐᓄᑦ ᐋᖅᑭᒃᓱᕐᑕᐅᓂᕆᕙᑦᑕᖏᓐᓄᑦᓗ) 
ᐱᖁᔭᖓ, ᓈᓴᐅᑎᖓ 1, 2006-2007, ᐊᒻᒪ ᑮᓇᐅᔭᐃᑦ ᐊᑐᕐᑕᐅᓂᐊᕐᓂᖏᓐᓄᑦ 
(ᐊᐅᓚᑕᐅᓂᖏᓐᓄᑦ ᐋᖅᑭᒃᓱᕐᑕᐅᓂᕆᕙᑦᑕᖏᓐᓄᑦᓗ) ᐱᖁᔭᖓ, ᓈᓴᐅᑎᖓ 2, 2006-2007, 
ᐊᑭᓕᐅᑎᒋᔭᐅᔪᓐᓇᑐᐃᓐᓇᕆᐊᓖᑦ ᑲᑎᑕᐅᓯᒪᔪᓂᒃ ᑮᑕᐅᔭᒃᓴᕕᒧᑦ ᑮᓇᐅᔭᖁᑎᖏᓐᓂᒃ, ᒪᓕᒡᓗᒍ 
ᑮᓇᐅᔭᓕᕆᔪᑎᓂᒃ ᐊᐅᓚᓯᓂᕐᒧᑦ ᐱᖁᔭᖓᓂ, ᖃᑦᓯᐅᓂᐊᕐᓂᖏᑦ ᓇᓗᓇᐃᖅᓯᓯᒪᔪᑦ ᑮᓇᐅᔭᐃᑦ 
ᐊᑕᖅᑐᐊᓂᐊᕐᓂᖏᓐᓄᑦ ᑭᓱᓄᑦ ᐃᓚᒋᐊᕈᑕᐅᔪᓃᑦᑐᒥᒃ. 
 
ᐱᑦᔪᑎᖏᑦ ᐃᓚᒋᐊᕐᑕᐅᖃᑕᕐᓂᖏᓐᓄᑦ 
4. ᖃᑦᓯᐅᓂᖏᑦ ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓄᑦ ᐃᓚᒋᐊᕈᑕᐅᖃᑕᕐᑐᓄᑦ ᑕᒪᒃᑯᓄᖓ 
ᓇᓗᓇᐃᔭᕐᑕᐅᓯᒪᓂᖏᓂ ᐊᑐᕐᑕᐅᖃᑕᕐᓂᐊᕐᑐᑦ ᑭᓯᐊᓂ ᐊᐅᓚᑕᐅᓂᖏᓐᓄᑦ ᐊᒻᒪ 
ᐋᖅᑭᒃᓱᕐᑕᐅᖃᑕᕐᓂᖏᓐᓄᑦ ᐊᑭᓕᕐᑕᐅᖃᑕᕐᑐᑦ ᒐᕙᒪᖓᓄᑦ ᓄᓇᕗᑦ ᐊᒻᒪ ᐊᓯᖏᓐᓄᑦ 
ᐃᓕᖓᓂᖃᕐᑐᓄᑦ ᒐᕙᒪᖓᓄᑦ ᓄᓇᕗᑦ, ᒪᓕᒃᑕᐅᓗᑎᒃ ᐃᓚᒋᐊᕈᑕᐅᔪᓃᑦᑐᒥᒃ. 

ᐃᓱᓕᓐᓂᖓ ᐃᓚᒋᐊᕈᑎᐅᑉ 
5. ᒪᓕᒃᓗᒋᒃ ᐃᓚᑰᖓᓂ 36 ᐊᒻᒪ 37 ᑕᕙᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓ, 
ᑕᒪᓐᓇ ᐱᔪᓐᓇᐅᑎᒋᔭᖓ ᑕᕗᖓ ᐱᖁᔭᒧᑦ ᐊᑭᓕᐅᑕᐅᖃᑕᕆᐊᖃᕐᑐᑦ ᑕᒪᑐᒧᖓ ᐊᒻᒪ ᖃᓄᖅ 
ᐊᒥᓲᑎᒋᓂᖏᑦ ᐅᖃᕐᑕᐅᓯᒪᔪᑦ ᐃᓚᒋᐊᕈᑕᐅᔪᓃᑦᑐᒥᒃ ᐃᓱᓕᓐᓂᐊᕐᑐᖅ ᒫᑦᔨ 31, 2007 
 
ᑮᓇᐅᔭᓕᕆᑦᔪᑏᑦ 
6. ᑕᒪᒃᑯᐊ ᐊᑭᓕᐅᑎᒋᔭᐅᔪᑦ ᐅᓇ ᐱᔪᓐᓇᕐᓂᐅᔪᖅ ᒪᓕᒃᑕᐅᓗᓂ ᑕᕙᓂ ᐱᖁᔭᒥ 
ᓴᖅᑭᑕᐅᔭᕆᐊᖃᕐᑐᖅ ᑮᒃᑯᓕᒫᓅᖓᔪᓄᑦ ᑮᓇᐅᔭᓕᕆᓂᕐᒧᑦ ᒪᓕᒃᓗᒋᒃ 72 ᐊᒻᒪ 73 ᑖᒃᑯᓇᓂ ᑮᓇᐅᔭᐃᑦ 
ᐊᐅᓚᑕᐅᓂᖏᑕ ᐱᖁᔭᖓᓂ.  
 
ᐱᒋᐊᕐᓂᖓ  
7. ᐅᓇ ᐱᖁᔭᖅ ᐊᑐᓕᕐᑎᑕᐅᓂᐊᕐᑐᖅ ᐃᐳᕈᓪ 1, 2006. 

ᐃᓚᒋᐊᕈᑕᐅᔪᑦ 
 

ᐃᓚᒋᐊᕈᑏᑦ ᖃᑦᓯᐅᓂᖏᑦ ᐃᓚᒋᐊᕈᑕᐅᔪᑦ ᑮᓇᐅᔭᓄᑦ  
ᐊᕐᕌᖑᐊᓂ ᐃᓱᓕᓐᓂᐊᕐᑐᖅ ᒪᑦᔨ 31, 2007 

 
 
ᓂᕈᐊᕐᓂᖅ 1: ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᒃᓱᕐᑕᐅᕙᒃᓂᖏᓐᓄᑦ 
 
ᑭᓱᒧᑦ 
ᓈᓵᐅᑦ               ᐱᑦᔪᑎᖓ  ᑲᑦᓯᐅᓂᖏᑦ 

 
  

1. ᒪᓕᒐᓕᕆᓂᕐᒧᑦ $    1,817,000 
2. ᓄᓇᓕᒃᓂ ᐊᒻᒪ ᒐᕙᒪᒃᑯᑦ  2,900,000 
3. ᐋᓐᓂᐊᖃᓇᖏᑐᓕᕆᓂᕐᒧᑦ ᐃᓅᓯᓕᕆᓂᕐᒧᑦᓗ ᐱᔨᑦᓯᕋᕐᑎᖏᑦ 10,518,000 
4. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 6,694,000 

   
 ᑲᑎᑦᓗᖏᑦ ᐊᐅᓚᑕᐅᓂᖏᓐᓄᑦ ᐋᖅᑭᓱᕐᑕᐅᕙᓂᖏᓐᓄᑦᓗ: $  21,929,000 
   
 ᑲᑎᑦᓗᒋᑦ ᐃᓚᒋᐊᕈᑏᑦ ᑮᓇᐅᔭᓄᑦ: $  21,929,000 

 
 
 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

